
Il-Kumitat iltaqa' fil-Parlament, il-Belt Valletta, fil-5.05 p.m.





MINUTI

Il-Minuti tal-Laqgħa Nru 68, li saret fit-2 ta’ Marzu 2026, ġew ikkonfermati.

IĊ-CHAIRPERSON (Onor. Michael Farrugia): Ngħaddu għat-tieni item fuq l-agenda.


[bookmark: _Hlk139284094]ABBOZZ TA’ LIĠI LI JEMENDA L-ATT DWAR IL-PROFESSJONI TAL-PSIKOTERAPIJA 

PSYCHOTHERAPY PROFESSION (AMENDMENT) BILL

Skont riżoluzzjoni fis-Seduta Nru 435 tal-Erbgħa, 18 ta’ Frar 2026, il-Kumitat iltaqa’ biex jikkonsidra dan l-Abbozz ta’ Liġi.


Klawsola 2 - Emenda tal-artikolu 2 tal-Att prinċipali.

Clause 2 - Amendment of article 2 of the principal Act.

IĊ-CHAIRPERSON: Il-Ministru Michael Falzon.

ONOR. MICHAEL FALZON (Ministru għall-Politika Soċjali u d-Drittijiet tat-Tfal): Sur President, bħala kumment ġenerali, hawnhekk qegħdin nagħmlu tibdil għall-Att 587 li jitkellem dwar il-Professjoni tal-Psikoterapija. Il-parti l-kbira tat-tibdil, biex ngħid hekk, qed isir għax inġibdet l-attenzjoni ta’ ċerti provvedimenti fl-Att oriġinali li setgħu kienu jitqiesu bħala restraint of trade min-naħa tal-Kummissjoni Ewropea, imbagħad hemm xi punti oħrajn żgħar li ngħaddi għalihom iktar tard. 

Fi klawsola 2, li temenda l-artikolu 2 tal-Att prinċipali, qed nissostitwixxu t-tifsira “Assoċjazzjoni tal-Psikoterapisti”. Qed tiżdied ukoll tifsira ġdida ““persuna ġuridika” li tfisser kumpanija, ditta jew soċjetà kostitwita taħt liġi ċivili jew kummerċjali, inkluża soċjetà kooperattiva ...” eċċ. Qed tiġi sostitwita wkoll it-tifsira “jipprattika”. Sur President, nitlob eżenzjoni milli noqgħod naqrahom. 

IĊ-CHAIRPERSON: Ministru, fil-fatt m’hemmx għalfejn taqra. Jekk ikun hemm xi ħaġa li trid tagħmel enfasi fuqha iva, imma m’hemmx għalfejn taqraha kollha. 

ONOR. MICHAEL FALZON: Iktar minn kollox huma tifsiriet, m’hemm xejn li qed immorru għas-sustanza tal-liġi.

IĊ-CHAIRPERSON: Rimarki? (Onor. Membri: No) Il-mistoqsija hi klawsola 2. Dawk favur? (Onor. Membri: Aye) Dawk kontra? Agreed.

Klawsola 2 għaddiet nem. con. u ġiet ordnata biex issir parti mill-Abbozz ta’ Liġi.


Klawsola 3 - Emenda tal-artikolu 3 tal-Att prinċipali.

Clause 3 - Amendment of article 3 of the principal Act.

IĊ-CHAIRPERSON: Il-Ministru, jekk jogħġbu, iressaq l-emenda għal klawsola 3.

ONOR. MICHAEL FALZON: Fuq suġġeriment min-naħa tal-professjonisti tal-psikoterapija u bi qbil ukoll taż-żewġ naħat rappreżentati ma’ din il-mejda, qegħdin immorru għall-Att oriġinali biex nissostitwixxu paragrafu (d) tas-subartikolu 3(3). L-uniku tibdil hu li qed inżidu li jekk persuna jkollha grad ta’ Baċellerat flimkien ma’ Programm ta’ Propedewtika fil-Psikoterapija li jkun ta’ 250 siegħa, jew l-ekwivalenti tiegħu ta’ għaxar (10) ECTS, ekwivalenti għal kwalifika ta’ grad 7, allura dik il-persuna jkollha d-dritt titlob li tiġi mogħtija l-warrant li tipprattika bħala psikoterapista. Din hija l-emenda għall-artikolu 3, b’żieda ma’ dak li hemm fl-Abbozz ta’ Liġi, li se naqra issa:

“A”	Immedjatament wara l-paragrafu (a) tal-klawsola 3 għandu jiġi miżjud dan il-paragrafu ġdid li ġej:

“(b) il-paragrafu (d) tas-subartikolu (3) tiegħu għandu jiġi sostitwit bil-paragrafu ġdid li ġej:

“(d) tkun kisbet grad ta’ baċellerat f’xi xjenza naturali, umana, medika jew xjenza soċjali maħruġ minn istituzzjoni ta’ edukazzjoni ogħla li l-Ministru jista’, fuq parir tal-Bord, jispeċifika f’regolamenti, jew tkun kisbet grad ta’ baċellerat flimkien ma’ Programm ta’ Propedewtika fil-Psikoterapija ta’ mhux anqas minn mitejn u ħamsin (250) siegħa, jew l-ekwivalenti tiegħu ta’ għaxar (10) ECTS, ekwivalenti għal kwalifika ta’ grad 7 maħruġa minn istituzzjoni akkreditata ta’ edukazzjoni ogħla; u”.”.

“A”	Immediately after paragraph (a) of clause 3 there shall be added the following new paragraph:

“(b) paragraph (d) of sub-article (3) thereof shall be substituted by the following new paragraph:

“(d) has obtained, to the satisfaction of the Board, a bachelor’s degree in a natural, human, medical or social science issued by a higher education institution which the Minister may, on the advice of the Board, specify in regulations, or has obtained a bachelor’s degree together with a Propaedeutics Psychotherapy Programme of not less than two hundred and fifty (250) hours, or its equivalent of ten (10) ECTS, equivalent to a level 7 award issued by an accredited higher education institution; and”.”.

IĊ-CHAIRPERSON: Rimarki? (Onor. Membri: No) Il-mistqosija hi l-emenda għal klawsola 3 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “A” għaddiet nem. con. 

IĊ-CHAIRPERSON: Il-mistoqsija hi klawsola 3 kif emendata. Dawk favur? (Onor. Membri: Aye) Dawk kontra? Agreed.

Klawsola 3, kif emendata, għaddiet nem. con. u ġiet ordnata biex issir parti mill-Abbozz ta’ Liġi.


Klawsola 4 - Emenda tal-artikolu 5 tal-Att prinċipali.

Clause 4 - Amendment of article 5 of the principal Act.

IĊ-CHAIRPERSON: Il-Ministru.

ONOR. MICHAEL FALZON: Fi klawsola 4 qed nemendaw artikolu 5 tal-Att prinċipali. Hawnhekk qed nitkellmu fuq iż-żamma ta’ reġistru ta’ persuni ġuridiċi li joffru servizz ta’ psikoterapija. Qed jiġi sostitwit ukoll subartikolu 5(2) fejn qed ngħidu:

"(2) Il-Bord għandu, mhux aktar tard minn tliet (3) xhur wara t-tmiem ta’ kull sena kalendarja, jippubblika fil-Gazzetta lista tal-persuni li sal-31 ta’ Diċembru tas-sena kalendarja preċedenti, kienu ġew irreġistrati fir-reġistru uffiċjali tal-psikoterapisti.".

Effettivament kulma qed inżidu huwa, biex ngħid hekk, konsegwenza ta’ tibdil ieħor li qed inressqu. 

IĊ-CHAIRPERSON: U bħal kull abbozz ieħor nifhem li Gazzetta tfisser Gazzetta tal-Gvern, hux hekk?

ONOR. MICHAEL FALZON: Iva.

IĊ-CHAIRPERSON: Hawn rimarki? (Onor. Membri: No) Il-mistoqsija hi klawsola 4. Dawk favur? (Onor. Membri: Aye) Dawk kontra? Agreed.

Klawsola 4 għaddiet nem. con. u ġiet ordnata biex issir parti mill-Abbozz ta’ Liġi.


Klawsola 5 - Emenda tal-artikolu 9 tal-Att prinċipali.

Clause 5 - Amendment of article 9 of the principal Act.

ONOR. MICHAEL FALZON: Klawsola 5, fejn qed nemendaw artikolu 9 tal-Att prinċipali, hija l-istess bħall-oħra, jiġifieri dwar pubblikazzjoni, imma hawnhekk qed nitkellmu fuq:

"(b) is-sospensjoni jew ir-revoka tar-reġistrazzjoni ta’persuna ġuridika ta’ psikoterapisti;".

IĊ-CHAIRPERSON: Rimarki? (Onor. Membri: No) Il-mistoqsija hi klawsola 5. Dawk favur? (Onor. Membri: Aye) Dawk kontra? Agreed.

Klawsola 5 għaddiet nem. con. u ġiet ordnata biex issir parti mill-Abbozz ta’ Liġi.

Klawsola 6 - Tħassir tal-artikolu 13 tal-Att prinċipali.

Clause 6 - Deletion of article 13 of the principal Act.

IĊ-CHAIRPERSON: Il-Ministru.

ONOR. MICHAEL FALZON: F’din il-klawsola qed inħassru l-artikolu 13 tal-Att prinċipali. Jekk nista’ ngħaddi kumment wieħed, dan huwa r-riżultat naturali ta’ emendi li hemm f’dan l-Abbozz ta’ Liġi.
 
IĊ-CHAIRPERSON: Rimarki? (Onor. Membri: No) Il-mistoqsija hi klawsola 6. Dawk favur? (Onor. Membri: Aye) Dawk kontra? Agreed.

Klawsola 6 għaddiet nem. con. u ġiet ordnata biex issir parti mill-Abbozz ta’ Liġi.


Klawsola 7 - Sostituzzjoni tal-artikolu 14 tal-Att prinċipali.

Clause 7 - Substitution of article 14 of the principal Act.

IĊ-CHAIRPERSON: Il-Ministru.

ONOR. MICHAEL FALZON: F’din il-klawsola qegħdin nissostitwixxu l-artikolu 14 tal-Att prinċipali. Dawn it-tibdiliet huma waħda konsegwenza tal-oħra. 

IĊ-CHAIRPERSON: Rimarki? (Onor. Membri: No) Il-mistoqsija hi klawsola 7. Dawk favur? (Onor. Membri: Aye) Dawk kontra? Agreed.

Klawsola 7 għaddiet nem. con. u ġiet ordnata biex issir parti mill-Abbozz ta’ Liġi.


Klawsola 8 - Żieda ta’ artikolu ġdid fl-Att prinċipali.

Clause 8 - Addition of a new article to the principal Act.

IĊ-CHAIRPERSON: Il-Ministru.

ONOR. MICHAEL FALZON: F’din il-klawsola qed jiżdied artikolu 14A ġdid sabiex niġu iktar allineati mal-Unjoni Ewropea. Qed ngħidu li persuna ġuridika stabbilita f’Malta, jew fi Stat Membru ieħor, minn psikoterapista, tista’ tipprattika l-psikoterapija f’Malta, iżda l-eżerċizzju tal-professjoni tal-psikoterapija jsir f’isem l-imsemmija persuna ġuridika minn psikoterapista rreġistrat. Wieħed jista’ jkollu tabib miegħu jew whatever, imma bilfors min se jeżerċita jrid ikollu warrant. 

IĊ-CHAIRPERSON: Rimarki? (Onor. Membri: No) Il-mistoqsija hi klawsola 8. Dawk favur? (Onor. Membri: Aye) Dawk kontra? Agreed.

Klawsola 8 għaddiet nem. con. u ġiet ordnata biex issir parti mill-Abbozz ta’ Liġi.


Klawsola 9 - Tħassir tal-artikolu 15 tal-Att prinċipali.

Clause 9 - Deletion of article 15 of the principal Act.

IĊ-CHAIRPERSON: Il-Ministru.

ONOR. MICHAEL FALZON: F’din il-klawsola qed inħassru artikolu 15 għaliex issostitwixxejnieh b’artikolu ieħor. Sur President, m’għandix iktar kummenti x’nagħmel hawnhekk.

IĊ-CHAIRPERSON: Rimarki? (Onor. Membri: No) Il-mistoqsija hi klawsola 9. Dawk favur? (Onor. Membri: Aye) Dawk kontra? Agreed.

Klawsola 9 għaddiet nem. con. u ġiet ordnata biex issir parti mill-Abbozz ta’ Liġi.


Klawsola 10 - Emenda tal-artikolu 16 tal-Att prinċipali.

Clause 10 - Amendment of article 16 of the principal Act.

IĊ-CHAIRPERSON: Il-Ministru.

ONOR. MICHAEL FALZON: Klawsola 10, li temenda l-artikolu 16 tal-Att prinċipali, qed tissostitwixxi s-subartikolu (4) li fil-qosor jitkellem fuq il-fatt li jrid ikun hemm dejjem identifikazzjoni li l-persuna hija warranted u li hija kapaċi toffri dak it-tip ta’ servizz. 

Sur President, inressaq din l-emenda:

“B”	Il-klawsola 10 għandha tiġi emendata kif ġej:

(a) fil-paragrafu (a) tagħha minnufih wara l-kliem “persuna ġuridika li tipprattika l-professjoni tal-psikoterapija” għandhom jiġu miżjuda l-kliem “reġistrata kif hawn fuq indikat”; 

(b) is-subartikolu (5) tal-Att prinċipali, kif sostitwit bil-paragrafu (b) tagħha, għandu jiġi sostitwit bis-subartikolu ġdid li ġej:

“(5) Għall-finijiet tas-subartikoli (3) u (4), l-użu fuq xi biljett, karta tal-ittri, tabella, kartellun, pjanċa, reklam jew mezz, strument jew dokument ieħor miktub, stampat jew imnaqqax jew permezz ta’ mezzi elettroniċi, tal-kliem “Psikoterapista” jew “Psikoterapista Reġistrat”, fir-rigward ta’ isem, jew tal-isem “Psikoterapisti” dwar persuna ġuridika li tipprattika l-professjoni tal-psikoterapija li ma tkunx reġistrata, jista’ jitqies prova biżżejjed tat-tagħrif ta’ dak l-użu minn kwalunkwe persuna li ntużaw l-imsemmija kliem, kemm-il darba tali persuna ma tippruvax li l-użu ta’ tali kliem sar mingħajr il-kunsens tagħha u li, malli saret taf bl-użu, ħadet il-passi adegwati sabiex tipprevjeni l-kontinwazzjoni ta’ tali att.”.

“B”	Clause 10 shall be amended as follows:

(a) in the Maltese version only, in paragraph (a) thereof immediately after the words “persuna ġuridika li tipprattika l-professjoni tal-psikoterapija” there shall be added the words “reġistrata kif hawn fuq indikat”; 

(b) sub-article (5) of the principal Act, as substituted by paragraph (b) thereof, shall be substituted by the following new sub-article:

“(5) For the purposes of sub-articles (3) and (4), the use of any card, letterhead, sign, board, plate, advertisement or other written, printed or engraved device, instrument or document or through electronic means, of the words “Psychotherapist” or “Registered Psychotherapist” in relation to a name, or of the name “Psychotherapists” in relation to a legal person pursuing the profession of psychotherapy which is not registered, shall be sufficient evidence of the knowledge of such use by any person that such words have been used, unless such person proves that the use of such words was made without his knowledge and that, upon becoming aware of the use, he took adequate steps to prevent the continuation of such act.”.

IĊ-CHAIRPERSON: Rimarki? (Onor. Membri: No) Il-mistoqsija hi l-emenda għal klawsola 10 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “B” għaddiet nem. con. 

IĊ-CHAIRPERSON: Il-mistoqsija hi klawsola 10 kif emendata. Dawk favur? (Onor. Membri: Aye) Dawk kontra? Agreed.

Klawsola 10, kif emendata, għaddiet nem. con. u ġiet ordnata biex issir parti mill-Abbozz ta’ Liġi.


[bookmark: _Hlk194942253]Klawsola 1 u t-Titolu għaddew nem. con. u ġew ordnati biex isiru parti mill-Abbozz ta’ Liġi.


IĊ-CHAIRPERSON: Il-Ministru.

ONOR. MICHAEL FALZON: Sur President, nipproponi li l-Kumitat jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

Il-Kumitat qabel li jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

Il-Kumitat qabel ukoll li l-President tal-Kumitat għandu jirrapporta lill-Kamra li l-Abbozz ta’ Liġi msejjaħ “Att li jemenda l-Att dwar il-Professjoni tal-Psikoterapija, Kap. 587” għadda mill-istadju tal-Kumitat b’emendi.

IĊ-CHAIRPERSON: Nirringrazzja lil kulħadd tal-parteċipazzjoni tiegħu. Il-Kumitat huwa aġġornat.

Fil-5.20 p.m. id-diskussjoni fi stadju ta’ Kumitat ta’ dan l-Abbozz ta’ Liġi ġiet konkluża u l-Kumitat aġġorna. 

